Планирани активности за период од 04-08 Maj 2020 год.

ЕТИКА ВО РЕЛИГИИТЕ

НАСТАВНА ЕДИНИЦА: ЗАКОНОТ НА ЉУБОВТА- НАЈГОЛЕМ ЗАКОН ДАДЕН ОД БОГ
Да се прочита и научи наставната содржина од учебникот на 99-101страна. 

Повторете за Двете најголеми заповеди!
Размислете: Што до сега знаеме за љубовта?

Размислете за пораката на параболата за сеачот и семето!
Прочитајте ја химната на Љубовта на свети Апостол Павле и размислете!
· Според христијанското учење, љубовта доаѓа од  Бог кој самиот се објавува како Љубов! Постојат неколку зборови во грчкиот јазик кои на македонски јазик се преведуваат со љубов и кои често се користат во христијанството:
· „Агапе“- во Новиот завет 
· Агапе е добротворна, несебична, алтруистичка и безусловна љубов. Таков вид на љубов е и родителската љубов. 
Тоа е начинот на кој Бог го сака човекот и оваа љубов христијаните се стремат да ја имаат еден за друг.
· „Филија“- поим за љубов кој исто така се среќава во Новиот завет. 
Филија е всушност човечкиот одговор на нешто што е прекрасно. Исто така е позната и како братска љубов.
·  Во грчкиот јазик се познати уште два поими за љубов: 
ерос (љубовта –привлечноста помеѓу мажот и жената) и 
сторге (љубовта што децата ја чувствуваат спрема родителите), поими кои не се употребени во Новиот завет. 
· Самиот Исус Христос ги сублимира десетте Божји заповеди во две заповеди и ги проткајува со љубов. 
Најголемата Евангелска заповед е заповетта на љубовта! 
· Да го сакаш Бог со целото свое срце, ум и сила и 
· Да го сакаш ближниот како себе си
· Свети Августин го сумирал сето ова кога напишал „Љуби го Бога и дејствувај по твоја волја“. 
·  Апостол Павле  ја велича љубовта како најважна човечка добродетел. Во 13 глава од Првото послание до Коринтјаните, тој напишал: ,,Љубовта е трпелива, љубовта е нежна. Таа не завидува, не се фали и не се гордее. Таа не е груба, таа не е себична, таа не се разгневува лесно, таа не е злопамтило. Љубовта не ужива во злото но се радува на вистината. Таа секогаш заштитува, секогаш верува, секогаш се надева и секогаш истрајува.“ 
· Апостол Јован напишал: - ,,Зашто Бог толку го возљуби светот, што Го даде Својот Единороден Син, та секој кој верува во Него да не загине, туку да има вечен живот. Зашто Бог не Го испрати Својот Син да му суди на светот, туку да го спаси светот преку Него. 
· Јован исто така напишал: ,, Возљубени да се љубиме еден со друг зошто љубовта е од Бога и секој кој љуби, од Бога е роден и Го познава Бога. А кој не љуби не Го познава Бога, зошто Бог е љубов.“ 
Не трeба да пишувате домашна и препраќате на mail за оваа тема.
НАСТАВНА ЕДИНИЦА: БЛАГОДАРНОСТ

Да се прочита и научи наставната содржина од учебникот на 102-104 стр. 

· Благодарноста е одговор на милоста. Нашите родители постојано не учат да бидеме благодарни. Тоа што родителите бараат од децата благодарност е само израз на нивната несебична љубов кон нив.
· Изразувањето на благодарноста значи почитување на она што го имаме и што во нашиот живот значи радост, пријатност и смисла. Кога сме благодарни за она што го имаме ние се потсетуваме колку нашиот живот е вреден и се фокусираме на позитивните работи.  

· Благодарноста на човекот кон Бога во Црквата се искажува преку посебна богослужба која се вика – Евхаристија (Благодарење).
· Најголема благодарност му принесуваме на Бог кога земамe учество во Светата тајна Евхаристија (причест). 
Светата тајна Евхаристија во христијанската црква уште се нарекува Тајна над сите Тајни или Тајна на црквата, кон која се` води и од која се произлегува. 
Таа е основа на црковниот живот, извор и цел на духовниот живот во Христијанството и без неа Христијанството е незамисливо.
Причеста како света тајна е основана од самиот Господ Исус Христос на Тајната вечера. 
Оваа света тајна можe да ја прими секој кој е крстен. Но кон Причеста треба да пристапиме со голема сериозност, зашто преку неа го примаме самиот Христос во нас и за тоа треба да бидеме достојни. За причеста треба да се подготвиме со пост, молитва и покајание за лошите мисли и дела. 
За дома: одговорете на прашањата?
1. Зошто треба да сме благодарни?
2. Што значи поимот евхаристија?
3. На кој начин христијаните ја изразуваат благодарноста кон Бог?
4. Образложи кога последен пат си бил благодарен и на кој начин си изразил благодарност?
Одговорите испратете ги на milenkovpetar@gmail.com, најкасно до 8 Мај (Петок)
